1. OPĆINA STARI GRAD SARAJEVO , ulica Zelenih beretki broj 4, 

71000 Sarajevo koju zastupa Općinski načelnik Irfan Čengić (u daljem tekstu: naručilac )  


ID broj: 4200738880009

      PDV broj : 200738880009


Telefon: 033/282-410


Fax: 033/220-804


e-mail: info@starigrad.ba
2. KJKP "RAD" d.o.o. Sarajevo, ulica Paromlinska broj 57, 71000 Sarajevo koga zastupa  v.d. direktor Nijaz Salamović, dipl.ecc ( u daljem tekstu: izvođač radova) 


ID broj: 4200316890001

      PDV broj: 200316890001


Telefon: 033/ 658-038

Fax: 033/656-812 

      e-mail: radsa@bih.net.ba 

            zaključili su:

UGOVOR
        Izvođenje radova zimskog održavanja saobraćajnica na području Općine  Stari Grad Sarajevo za period 15.11.2023. do 15.03.2024.godine
I    PREDMET UGOVORA
Član 1.
Predmet ugovora je regulisanje međusobnih prava, obaveza i odgovornosti između naručioca i izvođača radova za: Izvođenje radova zimskog održavanja saobraćajnica na području Općine Stari Grad Sarajevo za period 15.11.2023. do 15.03.2024.godine, u skladu sa uslovima iz tenderske dokumentacije, ponudom izvođača radova, stvarnim potrebama naručioca i odredbama Okvirnog sporazuma broj: 01/1-11- 6746/23 od 13.11.2023.godine, zaključenog između naručioca i izvođača radova za Zimsko održavanje cesta na području Općine Stari Grad Sarajevo za period od 15.11.2023. godine do 15.03.2026. godine.
Član 2. 
Ugovor se zaključuje na osnovu člana 1.Okvirnog sporazuma zaključenog između naručioca i izvođača radova nakon provedenog otvorenog postupka.Ovim Ugovorom utvrđuje se izvođenje radova iz člana 1. ovog ugovora, a u skladu sa Ponudom izvođača broj: 03-02-23137/2023.god. od 15.11.2023. godine godine, a koja je sastavni dio ovog ugovora .

Član 3.
Naručilac naručuje, a Izvođač radova prihvata Izvođenje radova zimskog održavanja saobraćajnica na području Općine Stari Grad Sarajevo za period 15.11.2023. do 15.03.2024.godine prema jediničnim cijenama iz Cjenovnika jediničnih cijena koji je sastavni dio Ponude, prema Prioritetima zimskog održavanja koji su sastavni dio ovog ugovora kao i u skladu sa važećim propisima, tehničkim normativima, standardima i pravilima struke.
Član 4.
Zimsko održavanje obuhvata sljedeće radove:
· čišćenje i održavanje ulica, trotoara, mostova, stepeništa ( ručno i mašinsko),

· čišćenje i uklanjanje snijega sa kolovoza, cesta, ulazno izlaznih traka, proširenja i prilaza posudama za odlaganje otpada, zaštitne mjere protiv stvaranja poledice,

· nabavka i distribucija soli za sprečavanje poledice i abrazivnog materijala,

· sanacija udarnih rupa tzv. "hladnim asfaltom".

Zimsko održavanje će se vršiti u potpunosti u skladu sa uslovima iz Okvirnog sporazuma (period odziva,prioriteti,cijene i drugo) što sadržava i ponuda KJKP "RAD" d.o.o. Sarajevo, broj: 03-02-23137/2023.god. od 15.11.2023. godine koja je sastavni dio ovog Ugovora.
II USLOVI PLAĆANJA
Član 5.
Obračun cijene izvršenih radova će se vršiti na osnovu izvršenih količina utvrđenih dnevnim, sedmičnim i mjesečnim izvještajima, prema cijenama datim u Okvirnom sporazumu, prema Metodologiji koja je sastavni dio istog. Kontrolu svih izvršenih radova vršit će Komisija Naručioca imenovana posebnim rješenjem Općinskog načelnika.
III CIJENA I NAČIN PLAĆANJA

Vrijednost ugovorenih radova za period 15.11.2023. do 15.03.2024.godine iznosi:

CIJENA: 479.917,25 KM

        PDV:   81.585,93 KM

                           UKUPNO SA PDV-om: 561.503,18 KM

       slovima: (petstotinašezdesetjednahiljadapetstotinatri i 18/100 KM)

Član 6.
Plaćanje će se vršiti na sljedeći način :
* u roku od 30 ( trideset) dana od dana ispostavljanja fakture

Fakture će se ispostavljati sljedećom dinamikom:

- do 05.12.2023.godine  
za novembar 2023. godine

- do 05.01.2024. godine
za decembar 2023. godine

- do 05.02.2024. godine 
za januar 2024. godine

- do 05.03.2024. godine
za februar 2024.godine

- do 05.04.2024.godine
za mart 2024.godine
IV 
ROKOVI

Član 7.
Radovi zimskog održavanja traju od 15.11.2023. do 15.03.2024. godine. Radovi zimskog održavanja mogu početi i prije ugovorenog roka, zavisno od vremenskih uslova.
Član 8.
Naknadne radove Izvođač radova može izvoditi samo na osnovu pismenog naloga Naručioca. Potrebu izvođenja naknadnih radova Naručilac i Izvođač će riješiti sporazumno. 
Član 9.
Vrijednost naknadnih radova iz člana 8. Ugovora će se obračunavati i fakturisati na osnovu jediničnih cijena rada po jedinici mjere na saobraćajnicama datih u Cjenovniku.
Član 10.
U slučajevima iznenadnih snježnih padavina ili pojave poledice u vrijeme van ugovorenog roka, po nalogu naručioca, Izvođač je dužan preduzeti mjere za uklanjanje snijega, odnosno sprječavanje poledice i osposobljavanja cesta za normalan saobraćaj prema prioritetima.U slučajevima ovakvih intervencija Izvođač je dužan o potrebnim i poduzetim mjerama hitno obavijestiti Naručioca, telefonom, ili pismeno ili putem dnevnika rada Zimske službe, a radi obračuna i fakturisanja kao naknadnih radova.

V      NADZOR NAD IZVOĐENJEM RADOVA
Član 11.
Izvođač radova se obavezuje da će prije otpočinjanja radova pismeno obavijestiti Naručioca o imenovanju lica koje će u njegovo ime vršiti stručni nadzor. 
Nadzor u ime Naručioca vrše lica imenovana posebnim Rješenjem Općinskog načelnika.                        Izvođač radova garantuje da će popraviti svu eventualnu štetu prilikom izvođenja radova na cestama, pločnicima, stepeništima i trotoarima kao i na susjednim objektima, odnosno dovesti u ispravno stanje ili nadoknaditi nastalu štetu u roku od 7 (sedam) dana.
Član 12.
Izvođač radova je dužan voditi dnevnik rada Zimske službe i građevinsku knjigu u kopiji, radi eventualnih naknadnih radova u kojoj će se voditi propisna evidencija o cjelokupnom predmetnom poslu naknadnih radova. Svaku stranu građevinske knjige i dnevnika Zimske službe će ovjeravati svojim potpisima predstavnici Naručioca i Izvođača radova.

Član 13.
Naručilac može umanjiti iznos na ispostavljenoj fakturi do 10% po svakoj saobraćajnici (ulici) i drugoj površini na kojima Izvođač nije kvalitetno izveo radove. Umanjenje iznosa na ispostavljenoj fakturi može se izvršiti samo na osnovu zapisnika koji su zajednički sačinili i potpisali ovlašteni predstavnici Naručioca i Izvođača, a sve u roku 24 sata, odnosno narednog dana za protekli dan, ako je rok za izvođenje radova istekao.
Naručilac nema pravo na umanjenje iznosa na ispostavljenoj fakturi u slučaju nekvalitetnog izvođenja radova zbog objektivnih okolnosti kao što su parkiranje vozila na javnim prometnim površinama koje su predmet izvođenja radova, neregulisane odvodnje površinskih i podzemnih voda, pucanja i curenja vodovodnih i kanalizacionih cijevi i slično.
VI      OSTALE ODREBE
Član 14.
Za radove u slučaju vanrednih prilika (kad visina snijega bude 40-50 cm) Naručilac će razmotriti situaciju i po potrebi pokrenuti inicijativu prema nadležnim organima sa ciljem da se proglasi vanredno stanje te da se obezbjede dodatna sredstva za Zimsku službu, i o tome obavjestiti Izvođača radova pismeno. U protivnom Izvođač radova nije odgovoran za nastale štete i posljedice čiji su uzrok vanredne prilike.

Član 15.
Na odnose koji nisu regulisani ovim ugovorom primjenjivat će se odredbe Zakona o obligacionim odnosima.
Član 16.
Ovaj Ugovor stupa na snagu danom obostranog potpisivanja, a primjenjivaće se od 15.11.2023.godine do 15.03.2024.godine.
Član 17.
Sastavni dijelovi ovog Ugovora su : 
* Ponuda Izvođača radova sa jediničnim cijenama ( usklađena sa cijenama iz Okvirnog

   sporazuma) broj: 03-02-23137/2023.god. od 15.11.2023. godine
* Spisak cesta za zimsko održavanje na području Općine Stari Grad Sarajevo

* Okvirni plan zimskog održavanja cesta na području Općine Stari Grad Sarajevo
Član 18. 
U slučaju spora po ovom ugovoru nadležan je Općinski sud u Sarajevu.

Član 19.
Ovaj Ugovor je sačinjen u 7 (sedam) istovjetnih primjeraka od kojih Naručiocu pripada 5 (pet), a Izvođaču radova 2 (dva) primjerka. 

Zasnovanost Ugovora na zakonu potvrđuju:
Tarik Aščić, stručni saradnik za javne nabavke

Aldiana Kavazović,dipl.pravnik

predsjednik Komisije za javne nabavke

         KJKP "RAD" d.o.o. Sarajevo
                          OPĆINSKI NAČELNIK
                      v.d. direktor      



                  

          Nijaz Salamović, dipl.ecc


                
Irfan Čengić
Broj: _______________________


             Broj:01/1-11-1-327/23
Sarajevo, ____________________

                         Sarajevo, 21.11.2023.godine

